
᭗᭒

ᬦᬾᬦᬸᬮ᭄ᬬᬦᬲ᭄ᬯᬭᬓ᭄ᬭᬸᬗᬸ᭞ᬳᬶᬗᬢᬸᬭᬓᭂᬦ᭄ᬓᬂᬫᬸᬦᬶᬧᬾᬮᬶᬂ᭞ᬲᬸᬓᬚᭂᬂᬲᬸᬦᬦ᭄ᬩᬾᬦᬂ᭞ᬫᬾᬲᭂᬫ᭄ᬗᬦ᭄ᬤᬶᬓᬵᬭᬸᬫ᭄᭞ᬜᬸᬯᬭᬦᬾᬯᭀᬂᬯᬶᬲ᭄ᬫᭀᬤᬃ᭞ᬯᭂᬤᬶᬳᬧᬩᬾᬲᬸᬓ᭄ᬯᬦᬶ᭞ᬫᬸᬗ᭄ᬲᬸᬄᬯᭀᬂᬓᬧᬶᬃᬩᬸᬤ᭄ᬥ᭟ᬳᭀᬭᬘᬶ

ᬤ᭄ᬭᬳᬶᬂᬧᬫ᭄ᬩᬢᬂᬫᬦᬶ᭞ᬫᬚᬍᬗ᭄ᬓᬲᬧᬓᬂᬤᬾᬦ᭄ᬦ᭄ᬤᬮ᭄ᬦ᭞ᬬᬾᬦ᭄ᬳᬸᬯᬶᬲ᭄ᬫ᭄ᬩᬮᬶᬓ᭄ᬲᬶᬓᬸᬲᬾᬦ᭄᭞ᬲᬶᬕᬸᬕᬹᬃᬳᬶᬲᬶᬄᬢᬶᬫᬹᬃ᭞ᬫᬲᬦ᭄ᬤᬤᬓ᭄ᬯᬦᬶᬬᬕᭂᬢᬶᬄ᭞ᬕᬚᬄᬫᬥᬯᬶᬲ᭄ᬢᬸᬯ᭞ᬯᬸᬗ᭄ᬓᬸᬓ᭄ᬯᬯᬸᬲ᭄ᬫ᭄ᬩᬍᬗ᭄ᬓᬸᬓ᭄᭞ᬤᬶᬢᬸᬢᬸᬓ᭄ᬩᬳᬾ᭠

ᬧᬮᬲ᭄ᬢ᭄ᬭ᭞ᬫᬲᬓᭂᬮᬃᬦᬥᬳᬶᬬᬸᬤ᭄ᬥᬫᬸᬓᬓᬶ᭞ᬫᬸᬥᬫᭂᬧᭂᬕ᭄ᬤᬶᬯᬰ᭟ᬧᬭᬲᬸᬦᬦ᭄ᬮᬚᭂᬂᬫᬜ᭄ᬚᬶᬂᬧᬸᬭᬶ᭞ᬳ᭠ᬗᬸᬮᬢᬶᬚᭂᬂᬭᬫᬢᬦ᭄ᬧᬗ᭄ᬕ᭄ᬬ᭞ᬮᭀᬮᭀᬲ᭄ᬢᬦ᭄ᬯᬶᬓᬦ᭄ᬧᬸᬭᬸᬕᬾ᭞ᬳᬸᬢᬯᬶᬬᬬᬶᬕᬸᬕᬹᬃ᭞ᬲᬫ᭄ᬬᬮᭀᬮᭀᬲ᭄ᬢ᭠

ᬦ᭄ᬫ᭄ᬩᬓ᭄ᬢᬤᬰᬶᬄ᭞ᬓᬵᬦ᭄ᬢᬸᬦ᭄ᬯᭀᬦ᭄ᬢᭂᬦᬶᬂᬧᬸᬭ᭞ᬳᬫᬸᬂᬓᬂᬚᭂᬂᬳᬶᬩᬸ᭞ᬧ᭄ᬭᬫᬾᬰ᭄ᬯᬭᬶᬥᬭᬯᬢ᭄ᬬᬲᬸᬦ᭄ᬳᬢᬸᬭᬶᬲᬸᬫᬶᬗ᭄ᬓᬶᬃᬫ᭄ᬭᬶᬂᬩᬾᬦᬂᬓ᭄ᬭᬶᬬᬶᬦ᭄᭞ᬦᬸᬭᬸᬢ᭄ᬳᬢᬹᬃᬓᬯᬸᬮ᭟ᬯᭀᬦ᭄ᬢᭂᬦ᭄ᬤᬾᬦᬾᬬᬬᬶᬳᬤᬶᬧᬢᬶ᭞ᬦᬕ᭄ᬭᬶᬢᭂᬭᬸᬂᬳᬧ᭠

ᬦ᭄ᬯᬸᬲ᭄ᬧᬤᬶᬬ᭞ᬭᬸᬫᬦ᭄ᬢᬶᬲᬤᭂᬤᬫᭂᬮᬾ᭞ᬮᬚᭂᬂᬩᬶᬬᬦ᭄ᬢᬸᬓᬾᬯᬸᬄ᭞ᬭᬚᬄᬗ᭄ᬭᬚᬄᬲᬚ᭄ᬭᭀᬦᬶᬂᬧᬸᬭᬶ᭞ᬩᬸᬓᬩᬢᬸᬯᬄᬩᬸᬤ᭄ᬥ᭞ᬳᬸᬮᬸᬦ᭄ᬓᬵᬃᬬ᭄ᬬᬓᬸᬫ᭄ᬧᬸᬮ᭄᭞ᬓᬯᬸᬮᬩᬲ᭄ᬫᬶᬲᬤᬬ᭞ᬤᬶᬫᬾᬦ᭄ᬲᬶᬃᬡ᭄ᬦᬧᬶᬓᭂᬓᭂᬄ᭠

ᬳᬕᬫᬶᬩᬸᬤ᭄ᬥᬶ᭞ᬕᬸᬫᬸᬚᭂᬂᬲᬸᬦᬦ᭄ᬩᬾᬦᬂ᭟ᬇᬓᬸᬩᭂᬦᭂᬃᬳᬗ᭄ᬕᬶᬢᬶᬭᬦᬓᬶ᭞ᬮᬫᬸᬦ᭄ᬳᬶᬲᬶᬄᬩᬸᬓᬸᬲᬭᬓ᭄ᬩᬸᬤ᭄ᬥ᭞ᬯᭀᬂᬚᬯᬳᬯᬾᬦ᭄ᬓᬧᬶᬭᬾ᭞ᬓᭀᬗ᭄ᬲᬶᬬᬲᬾᬯᬸᬢᬳᬸᬦ᭄᭞ᬫᬲᬦᭂᬤ᭄ᬬᬵᬕᬦ᭄ᬢᬶᬳᬕᬫᬶ᭞ᬦᬹᬢ᭄ᬲ

ᬭᬓ᭄ᬭᬲᬸᬮᬸᬮ᭄ᬮᬸᬮᬄ᭞ᬫᬲᬦᭂᬤ᭄ᬬᬳᬾᬫᬸᬢ᭄᭞ᬳᬜᭂᬩᬸᬢ᭄ᬳᬲ᭄ᬫᬦᬶᬂᬳᬮᬄ᭞ᬮᬯᬵᬦ᭄ᬜᭂᬩᬸᬢ᭄ᬳᬲ᭄ᬫᬦᬶᬭᬓᬜ᭄ᬚᭂᬂᬦᬩᬶ᭞ᬫᬸᬳᬫᬤ᭄ᬭᬲᬸᬮᬸᬮ᭄ᬮᬄ᭟ᬫᬲᬦᭂᬤ᭄ᬬᬲᬮᬢ᭄ᬧᬸᬚᬶᬤᬶᬓᬶᬃ᭞ᬓᬂᬚᭂᬂᬲᬸᬮ᭄ᬢᬦ᭄ᬩᬶᬦ᭄ᬢᬭᬗᬦ᭄ᬤᬶᬓ᭞ᬲᬤ

ᬬᬦᬾᬩᬾᬢᬾᬂᬩᬾᬢᬾᬂ᭞ᬳᬶᬂᬩᬗ᭄ᬲᬮ᭄ᬮᬦ᭄ᬳᬶᬂᬢᭂᬭᬸᬂ᭞ᬯᬤ᭄ᬬᬳᬶᬲ᭄ᬮᬫ᭄ᬳᬶᬗ᭄ᬓᬂᬜ᭄ᬚᬕᬾᬦᬶ᭞ᬧ᭄ᬭᬾᬦ᭄ᬢᬳᬾᬳᬶᬂᬬᬬᬶᬫᬵᬲ᭄᭞ᬳᬤᬶᬧᬢᬶᬢᭂᬭᬸᬂ᭞ᬫᬦᬯᬶᬫᬦᬸᬱᬩᬸᬤ᭄ᬥ᭞ᬗᬸᬗ᭄ᬲᬶᬩᬾᬢᬾᬂᬓᬶᬦᬾᬦ᭄ᬦᬸᬫ᭄ᬧᭂᬲ᭄ᬲᬤ᭠











[image: ]

[image: ]

Kapolihang saking "https://ban.wikisource.org/w/index.php?title=Kaca:Bali-lontar-gaguritan-dharmma-gandul-300ppi.pdf/73&oldid=30058"


				
			

			
			

		
		
		  
  	
  		 
 
  		
  				Kaping untat kauhin ring 23 Juli 2021, galah 22.49
  		
  		 
 
  	

  
	
			
			
	    Basa

	    
	        

	        

	        Kaca puniki nénten kasedia ring basa tiosan.

	    
	
	[image: Wikisource]



				 Kaca puniki kaping untat kauah ri tatkala  22.49, 23 Juli 2021
	Daging kasayagayang ring sor CC BY-SA 4.0 ritatkala nénten wénten uahan.



				Awig-awig indik data praragan
	Indik Wikisource
	Tulak
	Kode Étik
	Juru nglimbakang
	Statistik
	Parnyataan kuki
	Katentuan pawigunaan
	Désktop



			

		
			








